
Annotatsiya. Mazkur maqolada boshlangich ta’limda o‘quuchilarning lugat
boyligini oshirish strategiyalari ilmiy-nazariy va amaliy jihatdan tahlil qilindi. Tadgiqot
davomida lug'at bilan ishlash, interfaol metodlar, vizual vositalar va innovatsion
yondashuvlarning  ahamiyati  yoritildi. O‘quuchilarning nutqiy kompetensiyasini
rivojlantirishda kontekstual va kommunikativ metodlarning samaradorligi asoslab berildi
hamda ilmiy-amaliy takliflar ishlab chiqildi.

Kalit sozlar: lug'at boyligi, boshlang‘ich ta’lim, interfaol metodlar, lug‘at bilan
ishlash, nutqiy kompetensiya, kontekstual o'qitish, innovatsion yondashuv.

Annotation. This article analyzes strategies for enhancing vocabulary development
in primary education from both theoretical and practical perspectives. The study highlights
the importance of dictionary work, interactive methods, visual tools, and innovative

approaches. The effectiveness of contextual and communicative methods in developing

students’ language competence is substantiated, and practical recommendations are proposed.
Keywords: vocabulary development, primary education, interactive methods,

dictionary work, communicative competence, contextual teaching, innovative approaches.

Annomauus. B O0anHOl cmamve QHAIUBUPYIOMCA cmpameaul pa3sumus
CJI08APHO20 3ANACA YUAULUXCH HAYAIbHO20 00PA308AHUA € HAYUHO-MEOPemu4ecKkoll U
npaKmu1eckoli mouex 3perus. B xode uccnedosarnus packpoima snauumocms pabomst co
CTL0BAPAMU, UHMEPAKMUBHBLX MEMO008, 8U3YAJIbHbLX CPeOCME U UHHOBAUUOHHBLX N00X0008.
O6ocHosaHa 3¢ghghex mUBHOCMb KOHMEKCMHO020 U KOMMYHUKAMUBHO020 00yUeHUs 8 PA38UMUL
pewesoll. KOMNemeHUuUl Y4QULUXCA, a MaKxce pa3pabomaHb. HAYYHO-NPAKMUYECKUE
PeKOMeHOQUUL.

Knrwouesnvie ciosa: cnosaprblli 3anac, HA4AIbHOE 00pA308aHUE, UHMEPAKMUBHDLE
Memoobt, paboma co CL08APEM, KOMMYHUKAMUBHASL KOMNEMeHU U, KOHmMeKcmHoe obyuenue,
UHHOBQUUOHHbLE NOOX00bL.

KIRISH
Bugungi kunda ta’lim tizimida o‘quvchilarning nutqiy rivojlanishi va mustaqil
fikrlash qobiliyatini shakllantirish ustuvor vazifalardan biri hisoblanadi. Ayniqgsa,
boshlang‘ich ta’lim bosqichida lug‘at boyligini oshirish o‘quvchilarning til
kompetensiyasi va tafakkur rivojining asosiy omillaridan biridir.
Ilmiy manbalarda qayd etilishicha, lug‘atlar bilan ishlash o‘quvchilarning

kuzatuvchanligini oshiradi, nutq madaniyatini yuksaltiradi va ularning fikrlash

doirasini kengaytiradi [1; 1503-b.]. Shu bilan birga, lug‘at ustida ishlash savodli
yozuv malakasini shakllantirish va mustaqil fikr ifodalashga xizmat qiladi [5; 108-
b.]. Boshlang‘ich sinfda lug‘atlardan foydalanish ko‘nikmasini shakllantirish
o‘quvchining keyingi ta’lim bosqichlarida muvaffaqiyatli bilim olishiga zamin
yaratadi. Agar bu ko‘nikma erta shakllanmasa, o‘quvchi mavjud manbalardan
samarali foydalana olmaydi [2; 128-b.].

Shu bois boshlang‘ich ta’limda lug‘at boyligini oshirish masalasi nafaqat
metodik, balki pedagogik va psixologik jihatdan ham dolzarb hisoblanadi.

Mazkur magqolaning maqsadi boshlang‘ich ta’limda o‘quvchilarning lug‘at
boyligini oshirish strategiyalarini ilmiy-nazariy asosda tahlil qilish va samarali
metodlar orqali ularning nutqiy kompetensiyasini rivojlantirishdir. Ushbu magsadni

amalga oshirish uchun quyidagi vazifalar belgilab olindi:

< Boshlang‘ich ta’limda lug‘at boyligini oshirishning nazariy asoslarini
o‘rganish;
< Lug‘at boyligini rivojlantirishga xizmat qiluvchi zamonaviy pedagogik

strategiyalarni tahlil qilish;
< Ofquvchilarning lug‘at boyligini rivojlantirish uchun ilmiy-amaliy
takliflar ishlab chiqish.
METODOLOGIYA

Mazkur tadqgiqotda lug‘at boyligini oshirish jarayonini o‘rganishda kompleks
yondashuv qollanildi. Shuningdek, nazariy tahlil asosida lug‘at bilan ishlash,
interfaol metodlar va innovatsion yondashuvlar o‘rganildi.

Bundan tashqari, kuzatish metodi orqali o‘quvchilarning lug‘atni o‘zlashtirish
jarayoni tahlil qilinib, taqqoslash metodi yordamida interfaol va an’anaviy usullar
samaradorligi solishtirildi. Qolaversa, amaliy sinov asosida kontekstual o‘qitish,
vizual vositalar va oyin texnologiyalarining lug‘at boyligini oshirishdagi
samaradorligi baholandi.

NATIJA VA MUHOKAMA

Tadqiqotlar shuni ko‘rsatadiki, boshlang‘ich sinf o‘quvchilarining lug‘at
boyligini oshirish kompleks va tizimli yondashuvni talab qiladi. Bu jarayonda
lingvistik, psixologik va metodik omillar o‘zaro bog‘liq holda namoyon bo‘ladi.

Avvalo, lug‘atlar bilan ishlash o‘quvchilarning nutqiy va intellektual rivojida
muhim vosita hisoblanadi. Lug‘atlar orqali o‘quvchilar so‘zlarning ma’nosi, imlosi va
go‘llanilish xususiyatlarini o‘rganadi, bu esa ularning nutqini boyitadi va tafakkurini
kengaytiradi [1; 1504-b.]. Shuningdek, lug‘atdan foydalanish ko‘nikmasi
o‘quvchining mustaqil ta’lim olishiga xizmat qiladi. Lug‘atlar bilan muntazam
ishlash natijasida o‘quvchilar ma’lumotni izlash, tahlil qilish va qo‘llashni
o‘rganadilar [2; 129-b.].

O‘qish darslarida matn asosida lug‘at ustida ishlash ham samarali usullardan
biri hisoblanadi. So‘z ma’nosining kengayishi o‘quvchilarga til hodisalarini chuqurroq
anglash imkonini beradi va ularning nutqiy faolligini oshiradi [4; 56-b.]. Interfaol
metodlar esa lug‘at boyligini oshirishda alohida ahamiyatga ega. Rolli o‘yinlar, aqliy
hujum, klaster kabi metodlar orqali o‘quvchilar faol ishtirok etadi va yangi so‘zlarni
tabily ravishda o‘zlashtiradi. Natijada passiv lug‘at faol lug‘atga aylanadi [7; 680-b.].

Vizual vositalardan foydalanish, xususan rasmlar va predmetlar bilan ishlash
kichik yoshdagi o‘quvchilar uchun aynigsa samarali hisoblanadi. Bu usul orqgali
o‘quvchilar so‘zlarni tezroq eslab qoladi va ularni nutqda qo‘llashga o‘rganadi [5; 109-
b.]. Bundan tashqari, innovatsion yondashuvlar va o‘yin texnologiyalari
o‘quvchilarning qiziqishini oshiradi va ularning o‘quv faoliyatiga ijobiy ta’sir
ko‘rsatadi. O‘quvchilar psixologik jihatdan faol bo‘lganda, lug‘atni o‘zlashtirish
jarayoni yanada samarali kechadi [3; 97-b.].

Chunonchi, lug‘at boyligini oshirish faqat yodlash emas, balki faol qo‘llashni
talab qilib, interfaol va kommunikativ metodlar yuqori samaradorlik beradi. Shu
jihatdan, lug‘at ustida ishlash barcha fanlar bilan integratsiyada olib borilishi zarur.

XULOSA

Boshlang‘ich ta’limda o‘quvchilarning lug‘at boyligini oshirish ularning nutqiy
rivoji, mantiqiy tafakkuri hamda kommunikativ kompetensiyasini shakllantirishda
hal qiluvchi omillardan biri hisoblanadi. Ta’kidlash kerakki, samarali lug‘at o‘rgatish
jarayoni faqat alohida so‘zlarni yodlash bilan cheklanib qolmasdan, balki tizimli,
izchil va ilmiy asoslangan yondashuvlar asosida tashkil etilishi lozim. Aynigsa,
interfaol metodlar, kontekstual o‘qitish va innovatsion pedagogik texnologiyalarga
tayangan holda olib borilgan lug‘at ishlari o‘quvchilarning faol nutqini rivojlantirish,

ularning fikrni aniq va ravon ifodalash qobiliyatini shakllantirishda yuqori

samaradorlikni ta’minlaydi. Shu asosda quyidagi ilmiy-amaliy takliflar ishlab

chiqildi:

v lug‘at bilan ishlashni har bir dars jarayoniga integratsiya qilish;

v interfaol va o‘yin texnologiyalaridan keng foydalanish;

v kontekstual va vizual metodlar asosida lug‘atni o‘rgatish tizimini ishlab
chiqish.

Mazkur takliflar boshlang‘ich ta’lim sifatini oshirishga hamda o‘quvchilarning
nutqiy kompetensiyasini rivojlantirishga xizmat qiladi.

